
Meeravissiartaarneq pillugu inatsimmut aamma angajoqqaat akisussaanerat pillugu inatsimmut 

allannguutit arlallit Kalaallit Nunaannut atuutilernissaannik peqqussutissatut missingiummut 

(Meeqqamut pitsaanerusussaq, aappariit inooqatigiit meeravissiartaartarnissaannut 

periarfissiineq, Ankestyrelsenip maalaartarfiunera il.il. meeravissiartaarnermut tunngasuni 

aamma toqusoqarnerani angajoqqaatut oqartussaaneq il.il.) Namminersorlutik Oqartussat 

akuersinissaat pillugu Inatsisartut aalajangiiffigisassaattut siunnersuut  

(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

 

Meeravissiartaarneq pillugu saqqummiussaq oqaaseqarfigissavarput. 

 

Nunatsinni tamatta anguniagarivarput meeqqat pitsaanerpaamik atugaqarnissaasa 

sulissutiginissaat, ajoraluartumillu meerarpassuit atugaasa pitsaasuunissaanik 

anguniagaqaraluarluta amerlasuut angajoqqaaminnik sumiginnarneqartarput inuiaqatigiinut 

akisoqisumik. 

 

Meerartatta pitsaasumik tunngavissaqarnissaat uani siunnersuumi anguniagaasoq, aappariinnut 

katissimasunut taamaallaat atuukkaluartoq, siunnersuutigineqarpoq  aamma aappariinnut 

inoqatigiittunut, aammalu suiaaqatigiinnut, atuuttussanngorlugu saqqummiunneqartoq 

nuannaarutigalugu tapersersorlugu oqaatigissavarput. 

 

Meeravissiartaarniartut ilaatigut piffissami sivisuumi utaqqisinneqartarput ilaatigut aappariinnut 

minnerunngitsumillu meeqqamut ilaatigut sivisuginarsinnaasumik, tamannalu massakkut 

sukkanerusumik aaqqinneqarsinnaanngorlugu suliarineqartartussanngorpoq ilaatigut 

Naalagaaffiup sinnisoqarfianut orniguteqqaanngikkaluarluni allakkatigut 

ingerlaneqarsinnaanngorluni tamannalu pisarillissaanermik kinguneqarsinnaalersoq 

iluarisimaarparput. 

 

Kiisalu aamma meeqqap illersugaanera aamma pitsaanerusussanngorlugu aaqqinniarneqartoq 

ilaatigut meeqqat ilungersunartumik nalaassinerini meeqqamut pitsaanerusussaq aalajangiinermi 

tunngaviulissalluni tamannalu meeqqat illersorneqarnerat eqqarsaatigalugu pitsaasutut isigalugu 

taperserparput. 

 

Taamatut oqaaseqarluta ataatsimiititaliami suliassanngortipparput. 

 

 

Hans Enoksen 


